
Monitoring „poništenja postupaka“ javnih nabavki u BiH
Rezultatati Monitoringa javnih nabavki u BiH, koji je proveden u okviru projekta Antikorupcijska mreža organizacija civilnog društva u BiH - ACCOUNT. 
Monitoring za period  januar-april 2017 godine.
Transparentnost  
Transparentnost  predstavlja jedan od glavnih pokazatelja pravednog i funkcionalnog sistema javnih nabavki, a  pod tim se podrazumijeva  dostupnost  svih relevantnih informacija koje omogućavaju zainteresiranim subjektima da budu upoznati sa pravilima i procedurama koje se primjenjuju u procesu javnih nabavki. Ukoliko ugovorni  organ ne osigura adekvatan nivo transparentnosti, onda dolazimo do situacije gdje je vrlo teško provjeriti da li je postupak javne nabavke proveden nepristrasno i u skladu sa  zakonskim procedurama. Iz tog razloga  transparentno provođenje javnih nabavki doprinosi većoj odgovornosti javnih organa i efikasnijoj kontroli trošenja javni sredstava, sprečavajući zloupotrebe i pojavu korupcije u javnim nabavkama.
Ugovorni organi u Bosni i Hercegovini  dužni su transparentno provoditi postupke javnih  nabavki, a to podrazumijeva da osiguraju jednak i fer tretman  prema svim ponuđačima, a sve u cilju postizanja najbolje vrijednosti  pri utrošku javnih  sredstva kroz sistem javnih nabavki u BiH.  Ovi principi propisani su Zakonom o javnim nabavkama u Bosni i Hercegovini , koji je usvojen u aprilu 2014. godine, kao dio reforme sistema javnih nabavki i usklađivanja domaćeg zakonodavstva sa legislativama Evropske unije.
Monitoring 
Aktivnosti  provedbe monitoringa su se upravo  fokususirale na  problematiku  i nedostatke transparentnosti  novog  Zakona o javnim nabavkama BiH koji je stupio na snagu u novembru 2014 godine, čiji je primarni  cilj bio smanjiti birokratizaciju i moguće zloupotrebe u postupku javnih nabavki, te unaprijediti ostvarenje osnovnih principa  sistema javnih nabavki, kao što je prvenstveno  transparetnost, najbolje vrijednosti za novac, nediskriminacije i konkurencije. 
U aktivnostima koje smo provodili  fokus monitoringa se odnosio na „ poništenja postupaka od strane ugovornih organa pri procesima javnih nabavki u BiH „.
Monitoringom smo došli do spoznaje da se veliki broj postupaka  javnih nabavki  poništava nakon obavještenja istih od strane ugovornih organa, a da se pri tome ne objavljuje ponovno  obavještenje o nabavci u nekom predviđenom roku ili se ne objavljuje nikako nakon poništenja što dovodi u pitanje transparentnosti samog postupka nabavke i kao i  pitanje tipa  kako je nabavka uopšte provedena. 
Monitoringom poništenja postupaka na centralnom portalu za javne nabavke ( ejn.gov.ba) došli smo do  podataka da je u periodu od 1.1.2017. do 31.10.2017.godine  poništeno 1784  postupka javnih nabavki i to :
	Mjesec /2017 godine
	Broj poništenih postupaka

	Januar 
	152

	Februar
	150

	Mart
	152

	April
	133

	Maj
	171

	Juni
	196

	Juli
	206

	Avgust
	198

	Septembar 
	189

	Oktobar
	237


                                                                                          Ukupno : 1784
Dublja analiza je obuhvatila poništene postupke u periodu od 1.1.2017 do 30.4.2017.godine.  Poništeno je 587  postupka javnih nabavki i to :
	Mjesec /2017 godine
	Broj poništenih postupaka
	Broj postupaka koji je ponovo objavljen nakon poništenja
	Broj postupaka koji nije ponovo objavljen nakon poništenja
	% DA
	% NE

	Januar 
	152
	34
	118
	22%
	78%

	Februar
	150
	46
	104
	31%
	69%

	Mart
	152
	25
	127
	16%
	84%

	April
	133
	31
	102
	23%
	77%


                                    587                            136                              451                    23%        77%
Rezultati monitoringa 
 Od 587  poništena  postupaka u periodu  januar-april 2017.godine :
·  136 ( 23% )  poništena postupka je  ponovo objavljeno na centralnom portalu za javne nabavke u BiH nakon poništenja.
·  451 ( 77% )  poništenih postupaka nije ponovno objavljeno na centralnom portalu za javne nabavke u BiH nakon poništenja.
Grafikon 1,    Broj objavljenih i neobjavljenih postupaka nakon poništenja javnih nabavki.

Rezultati monitoringa jasno ukazuju da je nivo transparentnog poslovanja pri procesima javnih nabavki u BiH veoma nizak.
Rezultati ovog monitoringa  su isključivo u vidu statistike i ne ukazuju direktno na „ koruptivne radnje“ ali ukuzuju na veliku stopu netransparentnosti  što implicira na veliku  vjerovatnoću koruptivnih radnji  pri procesima javnih nabavki. Ono na  što ova statistika sigurno ukazuje jeste problem transparentnosti, a već smo pomenuli koje su posljedice netrasparentnog poslovonja pri procesima javnih nabavki.
 Za ovakve poražavajuće rezultate monitoringa kada su u pitanju poništenja postupaka javnih nabavki odgovornost slobodno možemo prebaciti na ugovorne organe i njihovo nesavjesno poslovanje pri procesima provođenja javnih nabavki. Broj poništenih postupaka bez ponovnog objavljivanja  ne možemo poistovijetiti sa istim brojem ugovornih organa, jer neki od ugovornih organa koji su bili predmet monitoringa su poništavali postupke bez ponovne objave i po nekoliko puta u mjesecu januaru 2017 godine, ali to nije velik broj tako da je broj poništenih postupaka bez ponovne objave nakon poništenja i broj ugovornih organa koji su poništili te postupke skoro pa je izjednačen. 
 Problematika 
Zakon o javnim nabavkama 
Kada je riječ o poništenju postupka od strane ugovornih ZJN je to definisao kroz članove ZJN i to Članom 60. i Članom 70, i Članom. 71.
Član 70. Stav 4 ZJN - Odluka o poništenju postupka nabavke sadrži:  podatke o ugovornom organu, broj i datum donošenja odluke, podatke o javnom oglašavanju, vrstu postupka nabavke, zakonski osnov za poništenje postupka nabavke, detaljno obrazloženje poništenja, pouka o pravnom lijeku, potpis ovlaštenog lica i pečat ugovornog organa.
Prvi problem  koji smo uočili kada je u pitanju poništenje postupaka  jeste to da ZJN nije predvidio niti obavezao ugovorne organe da nakon poništenja postupka, moraju objaviti ponovno obavještenje o nabavci u određenemom  i jasno definisanom vremenskom periodu nakon poništenja.
Naravno treba uzeti u obzir koji je zakonski osnov za poništenje određenog postupka, i da li se poništena nabavka može ponovo objaviti, a  u većini slučajeva može.
Ovakvi Zakonski propusti omogućavaju upravo veliki nivo netransparentnog poslovanja pri procesima javnih nabavki u BiH. 
Postoji vjerovatnoća da se zna desiti da ugovorni organ pogriješi prilikom objavljivanja  obavještenja o nabavci pa iz opravdanih razloga mora poništiti nabavku, ali vrlo često namjerno prave greške kako bi istu poništili i onda bez ponovnog objavljivanja nakon poništenja nabavku raslojili na više manjih nabavki koje se uglavnom zaključuju direktnim sporazumima, ili se nabavka poništi pa se ugovor zaključi putem pregovaračkog postupka bez objave obavještenja ( koji je posebno netransparentan postupak pri javnim nabavkama jer omogućava provođenje postupka bez ikakve konkurnecije, i to na način da omogućava ugovornom organu da direktno pregovora sa određenim ponuđačem). 
Zaključak
Na kraju se može zaključiti da ZJN ima propuste kada je u pitanju poništenje postupaka javnih nabavki, i to dovodi do velikog procenta netransparentnog poslovnja na način da ugovorni organi zloupotrebljavaju upravo te Zakonske propuste, da bi kroz druge nezakonite procedure koje smo već  naveli poput razbijanja nabavki na više manjih nabavki,  sklapanje ugovora sa prethodnim dobavljačima i slično, ostvarili novčanu korist na štetu budžetskih korisnika ne prežajući da krše i one Zakonske direktive koje su jasno definisane kako bi spriječile zloupotrebu i korupciju.
Preporuke 
· Zakonom utvrditi obavezu ugovornim organima da nakon poništenja postupka u istom obavještenju o poništenju navedu tačan datum ponovnog pokretanja poništenog postupka.
· Kontinuirano raditi na povećanju univerzalnih principa transparentnosti u javnim nabavkama, iz to na način da kada govorimo o transparentnosti ne postavljamo istu kao cilj, nego kao sredstvo za postizanje drugih ciljeva kao što su ekonomska efikasnost, konkurencija među ponuđačima i nediskriminacija.
Anex 1 Excel tabela – poništeni postupci javnih nabavki januar 2017
Anex 2 Excel tabela – poništeni postupci javnih nabavki februar 2017
Anex 3 Excel tabela – poništeni postupci javnih nabavki mart 2017
Anex 4 Excel tabela – poništeni postupci javnih nabavki april 2017

